
				এই পাতাটির মুদ্রণ সংশোধন করা প্রয়োজন। 
888 কাশীখণ্ড । (fusią Vyrità
ত্ৰিষষ্টিতম অধ্যায়
-米- জৈগীষব্য-সংবাদ ও জ্যেষ্ঠেশাখ্যান কথন।
অগস্ত্য কহিলেন, হে তারকরিপো । বহুমনোরথালব্ধ-নয়নানন্দদায়িনী কাশীপুরীকে বিলোকন করিয়া পরে ভগবান মহেশ্বর কি করিলেন তাহা এইক্ষণে আপনি কীৰ্ত্তন করুন ৷৷ ১ ৷৷
স্কন্দ কহিলেন, হে লোপামুদ্রাপিতে কুম্ভযোনে ! ভগবান চন্দ্ৰচুড় কাশীবিলোকন পূর্বক কি করিলেন, সেই সকল বিষয় আমি তোমার নিকট কীৰ্ত্তন করিতেছি ৷ ২ ৷৷
অনন্তর ভক্তবৎসল সর্বজ্ঞ প্ৰভু মহেশ্বর, বারাণসীতে প্রবেশপূর্বক প্রথমেই গুহা মধ্যস্থিত জৈগীষব্য নামক ঋষিকে বিলোকন করিলেন। ৩। বৃষভবাহন মহেশ্বর ভগবতী গিরিজার সহিত যে দিন কাশী ছাড়িয়া মন্দির-পর্বতে গমন করেন সেই দিন হইতে মহাকৃতী জৈগীষব্য এই মহানিয়ম গ্ৰহণ করেন যে-“যে দিন আমি আবার ভগবান মহেশ্বরের পাদপদ্ম বিলোকন করিব, সেই দিনই আমি জলকণা পান করিব, ইহার পুর্বে আমি সকল দিনই উপবাস করিয়া থাকিব।” কোন অনির্বচনীয় কারণে অথবা মহেশ্বরের অনুগ্ৰহে যোগী জৈগীষব্য পানাহার ত্যাগ করিয়াও সেই গুহামধ্যে তাদৃশ জীবদ্যবস্থায় স্থিতি করিতেন। জৈগীষব্যের এই সকল ব্যাপার মহেশ্বর প্রমথনাথই জানিতেন, আর কোন ব্যক্তিই ইহা অবগত ছিল না, এই কারণে বিশ্বেশ্বর সর্ব প্ৰথমেই র্তাহার নিকটে গমন করিলেন । জ্যৈষ্ঠমাস সোমবাসর শুরুণ-চতুর্দশী তিথিযুক্ত অনুরাধানক্ষত্রে মহাদেব, জৈগীষব্যের গুহায় প্ৰবেশ করেন, এই কারণে সেই পর্বদিনে সকল মনুষ্যেরই সেই স্থানে যাত্রা করা উচিত। সেই দিবস হইতে কাশীর মধ্যে সেই পুণ্যস্থানটী সকল স্থান হইতে “জ্যেষ্ঠ” বলিয়া কীৰ্ত্তিত হইয়া থাকে ; সেই স্থানে তৎকালে জ্যেষ্ঠশ্বর নামক লিঙ্গ আপনি প্রাদুর্ভূত হইলেন। ৪-১০ । সেই জ্যেষ্ঠোখার-লিঙ্গের দর্শনমাত্রে মনুষ্যগণের শতজন্মার্জিত পাপ, সুৰ্যোদয়ে অন্ধকাররাশির স্থায় বিনাশপ্ৰাপ্ত হয়। ১১ । মনুষ্য জ্যেষ্ঠবাসীতে স্নান করিয়া পিতৃগণের অপর্ণান্তে জ্যেষ্ঠম্বর লিঙ্গের দর্শন করিলে পুনরায় আর মাতৃগর্ভে প্রবেশ করে না। ১২। সেই জ্যেভেম্বন্ধের সমীপে সর্বসিদ্ধিপ্ৰদায়িনী জ্যেষ্ঠাগৌরী স্বয়ং প্রাদুর্ভূত হরেন। ১৩ ।

